
ВОВЕД 
Економско-социјалните права претставуваат збир на права кои ја обезбедуваат социјалната и 
економската положба и сигурност на човекот во општеството, а ги уживаат граѓаните на една земја 
како лица во работен однос или како членови на општествена заедница, а не како човечки 
личности или политички суштества. 
Овие права се признати многу подоцна од личните и политичките права. До нивното признавање 
доаѓа постепено и паралелно со менување на улогата на државата во втората половина на 
минатиот век и почетокот на овој век кога таа кон политичко-организационите, полициските, 
даночните и слични функции, под влијание на организационото работничко движење, ги прифаќа и 
економските и социјалните функции. 
ПРАВО НА СОПСТВЕНОСТ 
Формата на основниот вид сопственост (приватна, државна,општествена), има најдено соодветен 
израз во уставот. Сфаќањето за сопственост и режмот на сопственоста во секое општество во 
најголема мера го определува соодветното општествено-економско уредување, односно уставот со 
кој тоа уредување се воспоставува. 
Ставот на уставите спрема сопственоста, најќесто е изразен изречно, но понекогаш за откривање 
на тој став е потребна анализа на уставниот текст, односно и повеќе од тоа,функционирањето на 
институциите што се воведени со уставот. Притоа, треба да се нагласи дека класичните устави не 
му посветуваат посебно внимание на општествено-економското уредување што пак значи дека 
правото на сопственост е незаштитено. 
Уставот на Република Македонија го гарантира правото на сопственост (член 30 “Се гарантира 
правото на сопственост и правото на наследување 
Сопственоста создава права и обврски и треба да служи за добро на поеднинецот и на заедницата. 
Никому не можат да му бидат одземени или ограничени сопственоста и правата кои произлегуваат 
од неа, освен кога се работи за јавен интерес утврден со закон. 

